
過牛伏嶺

作者：舒頔　元末明初

本作品收錄於《列朝詩集/甲前06》

牛伏嶺高高且遠，崎嶇羊腸路百轉。

仲冬跋涉汗流漿，每嘆時危歷艱險。

陰厓慘慘生悲風，極目四顧山巃嵸。

人生能著幾兩屐，蹤跡不異無根蓬。

我家居山南，別業寄山北。

群凶勢縱橫，往返苦行役。

山中天氣溫如春，絕壁遙見梅花新。

梅花年年見春色，不見多少行路人。

此作品在全世界都属于公有领域，因为作者逝世已经超过100年，且作品于1931年1月1日

之前出版。

